
Útdráttur 

Markmiðið með verkefni þessu var að kanna fræðslumál og þjálfun hjá 

verkstjórum sem tilheyra Verkstjórafélagi Akureyrar og nágrennis. 

Horft var til þriggja aðila, verkstjóranna sjálfra, verkstjórafélagsins og 

atvinnurekenda á Akureyri og borið saman hvernig staðan er varðandi 

fræðslumál og þjálfun hjá þeim. Ritgerðin skiptist í fræðilegan hluta, 

könnun og niðurstöður. Viðtöl voru tekin við tvo atvinnurekendur og 

starfsmann verkstjórafélagsins ásamt því að verkstjórar af félagalista 

V.A.N. voru beðnir að svara spurningum í símakönnun. Verkstjórarnir 

voru spurðir hvort einhver fræðsla fyrir þá hefði átt sér stað árið 2006, 

haldin af atvinnurekendum þeirra eða verkalýðsfélagi. Hvort 

fræðslunni væri ábótavant eða hvort eftirspurn eftir henni væri einhver.  

Helstu niðurstöður eru þær að ekki hefur verið bein fræðsla eða þjálfun 

fyrir verkstjóra af neinu tagi á vegum Verkstjórafélagsins né 

atvinnurekenda á árinu 2006. Verkstjórar hafa þó fengið fræðslu á 

vegum fyrirtækja sinna ásamt öðrum starfsmönnum þess. Tillögur að 

breyttu fyrirkomulagi námskeiða er settar fram.  

